
UPA/FM 2017/53 

22.05.2017                                                                                                                   Mala Høy Kúko     

 

UPA 2018-imi saqqummiunneqartussamik utoqqalinersiallit siusinaartumillu 

sulisinnaajunnaarnersiutillit saniatigut sulisarnerminni pisartakkaminnik 

ilanngaaffigitittarunnaarnissaata kinguneqaataanik Naalakkersuisut misissuinissamik 

peqquneqarnissaat pillugu Inatsisartut aalajangiiffissaattut siunnersuut.  

(Inatsisartunut ilaasortaq Villy Olsvig, Inuit Ataqatigiit)   

 

Inatsisartuni ilaasortaq Villy Olsvig, Inuit Ataqatigiit siunnersuuteqarneratigut UPA 2018-imi 

saqqummiunneqartussamik utoqqalinersiallit siusinaartumillu sulisinnaajunnaarnersiutillit 

saniatigut sulisarnerminni pisartakkaminnik ilanngaaffigitittarunnaarnissaata kinguneqaataanik 

Naalakkersuisut misissuinissamik peqquneqarnissaat pillugu Inatsisartut aalajangiiffissaattut 

ATASSUT-miit, Demokraatit-niillu  imaattumik oqaaseqarfigissuarput. 

 

Siullermik siunnersuuteqartoq qujaffigissavarput. Ilumoorpoq inuit uagutsinni siulliullutik maani 

nunatsinni sulisimasut massakkullu utoqqaliasaalersimasut, nunatsinni ilungersoqataasimasut 

kivitseqataasimasullu ullut ilaanni ilungersungaarfigisarsimasat atorlugit inuutissarsiorsimasut 

pissutissaqqarluarpugut aamma ATASSUT-miit, Demokraatit-niilu qujaffigingaassallugit, 

massakkullu pitsaanermik atugaqarnissaat uagut taakku sinnerlugit sulilernikuusugut 

ujartuisariaqarpugut aqqutissaannik pitsaanermik.  

 

Ullutsinni takornartaajunnaarnikuuvoq Kalaallit nunatsinni suleruloreersimalluni utoqqalilluni 

qallunaat nunaannut nuuttarneq. Soorunalimi assigiinngitsut peqqutaatinneqartarput. Peqqutit 

aamma ilagisarpaat nunatta inuuniarnikkut akisunerujussua. Taamaammat ATASSUT-miit, 

Demokraatit-niillu Villy Olsvig IA-minngaaneersoq siunnersuuteqarnera paasilluarsinnaavarput 

tapersersorlugulu. ATASSUT-miit, Demokraatit-niillu   utoqqartagut ataqqinartut 

sulerulussimanerat, kiisalu siusinaartumik sulisinnaajunnaarnersiuteqalersimasut inuunertik sinnera 

eqqissillutik maani nunami inuuffigisaminni inuuneqarsinnaanissaat pingaartitariuartuuvarput. 

 

http://www.atassut.gl/Default.aspx

Taamatut naatsumik ATASSUT-miit, Demokraatit-niillu oqaaseqarluta siunnersuut 

ataatsimiititaliamut susassaqartumut ingerlateqqinnissaa kissaatigaarput, peqqissaartumilu 

sulisoqarnissaanik neriuuteqarluta. 

 

Qujanaq. 

